Inibizz Nru. 1869/2015

QORTI CIVILI
PRIM’ AWLA
ONOR. IMHALLEF
LAWRENCE MINTOFF

Seduta tat-21 ta’ Dicembru 2015

Mandat Numru: 1869/2015/1

Mateja Camilleri (ID 324987M) u Daniel Camilleri (ID 171886M)

VS.

Daphne Palmer Morewood

II-Qorti,

Rat ir-Rikors ta’ Mateja Camilleri u Daniel Camilleri (minn issa “ir-rikorrenti”)
ghall-hrug ta’ mandat ta’ inibizzjoni ipprezentat fit-2 ta’ Dicembru 2015, fejn
ghar-ragunijiet imsemmija gie mitlub dan li gej:

Illi I-esponenti, sabiex jikkawtelaw d-drittijiet taghhom, jixtiequ jZzommu
l-intimata milli tkompli ittella’ hajt li jinstab fil-proprjeta tal-partijiet u
jagsam l-istess proprjetajiet.

Illi sa jigu pregudikati irrimedjabilment jekk I-intimata ma tigix inibita kif
inghad u dan peress illi I-esponenti huma proprjetarji ta’ fond dar Nr. 4,
fWardija Road, Burmarrad bis-sahha tal-kuntratt datat 26 ta’ Gunju,
2014 fl-atti tan-Nutar Daniela Chetcuti.

lli parti minn din il-proprjeta hemm hajt ta’” madwar ghaxar filati li
nbena fl-erbghinijiet (40’s).

Illi I-intimata hija proprjetarja tal-fond kontigwu mal-fond tal-esponenti.

Illi ricentement I-intimata ottjeniet permess biex izzid il-hajt b’ghaxar
filati ohra u dan minghajr ma infurmat lill-esponenti, kif kellha dover li
taghmel skont il-ligi.

Illi jekk fil-fatt jittella’ I-hajt inkwistjoni oltre I-hmistax il-filata se jigu
rekati danni indigenti (sic) u irrimedjabbli lill-istess proprjeta tal-
esponenti u dan bi pregudizzju irrimedjabbli lill-istess esponenti u |-
godiment da parti tal-istess esponenti.

Rat id-digriet taghha tat-2 ta’ Dicembru, 2015 fejn wara li rat I-Artikolu 875(2)
tal-Kap. 12 tal-Ligijiet ta’ Malta lagghet it-talba provvizorjament, irrizervat li
tipprovdi b’mod definittiv fi stadju ulterjuri u appuntat ir-Rikors ghas-smigh
ghall-udjenza tal-10 ta’ Dicembru, 2015.

Rat ir-risposta tal-intimata Daphne Palmer Morewood (minn issa ‘il quddiem
“I-intimata”) li giet ipprezentata fid-9 ta’ Dicembru, 2015 fejn ghar-ragunijiet

imsemmija ecCepiet:

1. i r-rekwiziti tal-ligi sabiex jigi milqugh il-mandat de quo
ma gewx sodisfatti u ghaldagstant din I-Onorabbli Qorti ghandha
tichad I-istess mandat u tirrevoka contrario imperio id-digriet
taghha tat-2 ta’ Dicembru 2015;

2. I, kif ippronunzjaw ruhhom diversi drabi I-Qrati taghna, il-
ligi tippreskrivi Zewg elementi |i ghandhom jissussistu ad
validitatem sabiex jintlaga’ mandat ta’ inibizzjoni. Dawn huma:

a. ld-dritt tar-rikorrent li prima facie jezisti;

b. ll-bzonn tal-hrug tal-mandat sabiex jigi evitat
pregudizzju irrimedjabbli lir-rikorrent tad-drittijiet
tieghu, u li dan jirrizulta b’mod prima facie;

(ara fost ohrajn “Connie Galea et vs. Joseph Gauci”, Qorti tal-
Appell, 7/10/1997; “Salvino Testaferrata Moroni Viani vs. Is-
socjeta Testaferrata Estates Limited u Peter Paul Testaferrata
Moroni Viani et”, Prim’ Awla tal-Qorti Civili, 3/11/1997; “Borg
Grech vs Gasan et noe”, Prim’ Awla tal-Qorti Civili, 2/01/1999);

7

3. Illi r-rikorrenti, fir-rikors taghhom li gie pprezentat fit-2 ta

7

Dicembru 2015, ma pprovdewx ebda forma ta’ provi
dokumentarji biex jissustanzjaw t-talba jew [-allegazzjonijiet
taghhom, kemm dwar I-allegat dritt tar-rikorrenti, kif ukoll li I-
hrug ta’ dan il-mandat huwa allegatament necessarju sabiex tali

allegati  drittijiet  tar-rikorrenti ma jigux “prequdikat(i)

irremidjabbilment”. L-ezistenza prima facie ta’ dritt huwa

essenzjali ghall-hrug ta’ mandat ta’ inibizzjoni;

4. Illi, anzi, bil-gurament taghhom stess, ir-rikorrenti jghidu illi
I-hajt divizorju ta’ bejn il-proprjetajiet tal-partijiet huwa fil-fatt, fl-
aghar ipotesi, komuni. Fi kliemhom, “il-hajt (li) jinstab fil-proprjeta

1,

tal-partijiet u (li) jagsam I-istess proprjetajiet'”;

5. Illi, ma hemmx dubju, jew lanqas allegazzjonijiet mod iehor,
li I-esponenti hija I-proprjetarja legittima tal-fond - 2, Wardija
Road, Burmarrad (kopja tal-att ta’ akkwsit tal-15 ta’ Novembru
1983 hija mmarkata bhala “Dok. A”);

6. Illi, dan I-Att Notarili, li kien gie registrat fir-Registru
Pubbliku fid-29 ta’ Novembru 1983, jghid b’mod car illi, in virtu ta’
dan il-kuntratt, l-esponenti xtrat “the house situate (sic.) at
Burmarrad, Wardija Hill also known as Wardija Road, number two
(2) together with its adjoining walled-in _gardens measuring

approximately seven hundred and fifty square meters (750m?)”
(sottolinear mizjud) (ara pg 2. ta’ “Dok. A”);

7. Ili, il-Perit u Inginier Civili Martin Xuereb jikkonferma fl-
affidavit tieghu (“Dok. B”) illi, Zgur (mill-anqas) mis-sena 1983, il-
hajt li hu msemmi f'dan |-Att Notarili kien jagsam il-proprjeta tal-
esponenti mill-proprjetajiet ohra ta’ madwarha, inkluz il-proprjeta
li prezentament hi f’idejn ir-rikorrenti;

8. Illi, huwa inkoncepibbli kif issa, fejn dan qatt ma gie allegat
minn haddiehor qabel, u cioé la I-girien I-ohra, la I-awtur fit-titolu
tar-rikorrenti, u lanqas ir-rikorrenti stess, ir-rikorrenti jigu jaghmlu
stqarrija jew pretenzjoni li ghandhom xi drittijiet fuq il-hajt li

ghandhom izommu lill-esponenti milli zzid |-gholi tal-istess hajt
skont permess migjub minnha mill-Awtorita ta’ Malta dwar |-
Ambjent u I-lppjanar u dan sabiex ma tigix mittiefsa I-privatezza
taghha li ged tigi pregudikata mix-xoghlijiet ta’ zvilupp li ged
jaghmlu r-rikorrenti fuq il-proprjeta taghhom;

9. Illi ma jistax ma jinghadx f'dan il-kuntest li r-rikorrenti
verament ma ghandhomx sens ta’ pudur f’li, flok jirringrazzjaw
lill-esponenti talli ceditilhom li jersqu vicin il-hajt divizorju aktar
milli kellhom id-dritt li jaghmlu, issa qed jittentaw icahduha mill-
privatezza taghha li ilha tgawdi ghal dawn |-ahhar tletin sena u
fughom, u icahduha mid-drittijiet taghha naxxenti mil-ligi kif ser
jigi spjegat hawn taht;

10. Illi I-buona fede tal-esponenti tirrizulta b’mod mill-aktar car
minn dak li jghid il-Perit u Inginier Civili Martin Xuereb fir-rigward
tal-awtorizzazzjoni li I-esponenti tat lir-rikorrenti;

11. lli jibda biex jinghad illi m’huwiex possibbli li wiehed
jiddetermina mill-mandat stess, I-allegat dritt illi r-rikorrenti ged
jallegaw illi ghandhom. Biss, wiehed jista’ jasal biex jiddeduci illi r-
rikorrenti qed jallegaw xi forma ta’ titolu fuq il-hajt,
kuntrarjament ghal dak li jghidu fl-ewwel paragrafu tal-istess
mandat fejn jghidu li “il-hajt (li) jinstab fil-proprjeta tal-partijiet.”
Jekk mhux hekk, certament illi lanqas biss jistghu jibdew jallegaw
li ghandhom dritt iwaqqfu lill-esponenti mix-xoghijiet li qed
taghmel;

12.  llli ma hemm xejn |i juri li r-rikorrenti jistghu jkollhom xi
forma ta’ ragun f'dak li ged jghidu. Anzi kuntrarjament, kollox
jindika l-oppost;

Pagna 5 minn 17
Qrati tal-Gustizzja



Inibizz Nru. 1869/2015

13. llli jekk wiehed jogghod biss fuq il-logika, huwa proprju
mhux verosimili illi hajt li jdawwar gnien shih minn kull naha ikun
mibni fuq il-proprjetajiet tat-terzi. ll-hajt jirrizulta li nbena f'dagqa
madwar il-gnien kollu u I-prezunzjoni, anke legali, hija li dan ikun
nbena, jew fuq il-proprjeta tal-intimata, jew inkella fuq il-
perimetru ta’ bejn il-proprjetajiet kontigwi;

14. i, I-hajt divizorju li hu s-suggett ta’ dan il-mandat (ritratti
ta’ liema annessi fl-affidavit tal-Perit u Inginier Civili Martin
Xuereb, “Dok. B”), u liema hajt divizorju jagsam il-proprjeta tal-
esponenti mill-proprjeta tar-rikorrenti ghandu, ai termini tal-
Artikolu 409(1) u/jew I-Artikolu 410 tal-Kodi¢i Civili (Kap. 16 tal-
Ligijiet ta’ Malta), jigi meqjus minn din I-Onorabbli Qorti bhala
hajt komuni bejn |-esponenti u r-rikorrenti;

15. |lli, dawn id-dispozizzjonijiet legali jemfasizzaw illi hajt
divizorju li jservi biex “jagsam bini minn bini iehor” jew biex
“jagsam...gonna” ghandu “jitgies” bhala hajt komuni bejn il-
proprjetarji rispettivi tal-fondijiet, u li din il-prezunzjoni legali
ghandha tigi milqugha “jekk ma jkunx hemm sinjal jew prova
ohra li juru I-kuntrarju”;

16. llli, r-rikorrenti f'ebda stadju, anke qabel ma nfethu I-
proceduri odjerni, ma pprovdew xi dokument i juri I-kuntrarju, u
cioe li I-istess rikorrenti huma I-proprjetarji assoluti ta’ dan il-hajt
divizorju;

17. i, inoltre, I-esponenti tissottometti wkoll illi I-Artikolu 407
tal-Kodici Civili (Kap. 16 tal-Ligijiet ta’ Malta) jipprovdi illi “I-hajt li
gieghed biex jagsam bini minn bini iehor, jew bini minn fond ta’

xorta ohra, ghandu jkun ta’ hxuna ta’” mhux anqas minn tmienja u
tletin centimetru”;

18. llli, in vista ta’ din id-dispozZizzjoni legali, I-esponenti tixtieq
terga’ tigbed I-attenzjoni ta’ din I-Onorabbli Qorti ghall-affidavit
tal-Perit u Inginier Civili Martin Xuereb (“Dok. B”), fejn I-istess
Martin Xuereb jikkonferma illi I-perit inkarigat mir-rikorrenti, kif
ukoll ir-rikorrenti stess, ma kienux oggezzjonaw illi kellhom bzonn
il-permess tal-esponenti sabiex titnaqgqas il-hxuna ta’ dan il-hajt
divizorju, u gqablu li jogoghdu mal-kundizzjonijiet li tat I-esponenti
sabiex taghti il-permess taghha;

19. llli, b’rizultat ta’ dan, I-esponenti tissottometti li dawn I-
azzjonijiet tar-rikorrenti, jindikaw b’mod car illi r-rikorrenti stess
jikkunsidraw dan I-istess hajt bhala hajt komuni bejniethom u I-
esponenti;

20. Ghaldgastant, din [-Onorabbli Qorti ghandha umilment
tasal biex issib, zgur b’mod prima facie, li I-prezunzjoni stabbilita
fl-Artikolu 409(1) tal-Kodici Civili, li jghid “jekk ma jkunx hemm
sinjal jew prova ohra i juru I-kuntrarju, il-hajt li gieghed biex
jagsam bini minn bini iehor jitgies li huwa komuni sal-quccata”,
jew, fl-alternattiva, Artikolu 410 tal-istess Kodici, li jghid ukoll li
“il-hajt li gieghed biex jagsam...gonna... jitgies ukoll komuni, fin-
nuqqas ta’ sinjal jew ta’ prova ohra li turi I-kuntrarju”, tapplika fil-
kaz odjern u dan jimmilita favur |-istess esponenti;

21. i, jekk din I-Onorabbli Qorti tagbel illi, prima facie, I-
esponenti hija komproprjetarja ta’ dan il-hajt divizorju mar-
rikorrenti, u liema hajt divizorju huwa s-suggett ta’ dan il-mandat,
mela ghandu japplika ukoll I-Artikolu 414(1)(a) tal-Kodic¢i Civili

(Kap. 16 tal-Ligijiet ta’ Malta) li jipprovdi li “kull komproprjetarju
jista’ jgholli I-hajt komuni, izda ghandu jhallas I-ispejjez mehtiega
- ghat-titligh tal-hajt”;

22. Inoltre, l-esponenti tinnota ukoll Ii I-Artikolu 414(1)(a) tal-
Kodici Civili b’ebda mod ma jintitola lir-rikorrenti, qua
komproprjetarji ta’ dan il-hajt divizorju, li jimponu kundizzjonijiet
fuq ix-xoghlijiet li I-esponenti tixtieq twettaq fuq dan [-istess hajt
jew li jimponu gholi massimu oltre dawk li jirrizultaw mil-ligi;

23. i, f'dan ir-rispett, I-esponenti gieghda hawn tissottometti
lil din I-Onorabbli Qorti notifika bil-miktub tal-approvazzjoni li giet
mibghuta lill-esponenti mill-Awtorita ta’ Malta dwar I-Ambjent u
I-lppjanar fid-19 ta’ Mejju, 2015 (“Dok. C”) u, fliema ittra, din I-
istess Awtorita tilga’ l-applikazzjoni tal-esponenti sabiex il-hajt
divizorju bejn iz-zewg proprjetajiet jigi mgholli sa limitu ta’ ghaxar
filati;

24. llli ix-xoghlijiet li sa issa saru min-naha tal-esponenti ma
lahqux il-massimu mpost mill-istess permess imsemmi u illi I-
esponenti, naturalment, ser izzomm mieghu jekk din I-Onorabbli
Qorti ma zzommx il-mandat odjern in vigore;

25.  llli, inoltre, I-esponenti umilment titlob lil din I-Onorabbli
Qorti tiehu konjizzjoni dwar il-fatt illi din in-notifika bil-miktub tal-
approvazzjoni, ntbaghtet lill-esponenti fid-19 ta’ Mejju 2015, giet
mahruga b’mod valida wara i |-istess esponenti ghaddiet mill-
process shih ta’ applikazzjoni, fejn I-esponenti giet awtorizzata illi
ttella’ I-gholi ta’ dan il-hajt divizorju sa limitu ta’ ghaxar filati (kif
stabbilit mid-“Dok. C”);

26. lli, b’riferenza ghal dan il-permess, I-esponenti
tissottometti wkoll illi r-rikorrenti kienu konxji li I-istess esponenti
kellha intenzjoni sabiex tapplika lill-Awtorita ta’ Malta dwar I-
Ambjent u I-lppjanar ghal approvazzjoni necessarja sabiex jitella’
I-gholi tal-hajt divizorju;

27. Di piu, l-esponenti tissottometti wkoll li r-rikorrenti kienu
wkoll konxji li I|-applikazzjoni |i kienet mressqa mill-istess
esponenti kienet giet approvata mill-Awtorita, u illi I-esponenti
giet moghtija permess validu biex tezegwixxi xoghlijiet sabiex
jittella’ I-gholi tal-hajt divizorju sa limitu ta’ ghaxar filati, kif
ikkonfermat mill-messaggi ta’ ‘SMS’ li gew mibghuta bejn I-
esponenti u r-rikorrenti Mateja Camilleri fit-2 ta’ Dicembru, 2015
(“Dok. D”);

28. lli, minkejja i r-rikorrenti kienu gew informati bl-
applikazzjoni tal-esponenti r-rikorrenti qatt ma ghamlu ebda
oggezzjonijiet lill-Awtorita ta’ Malta dwar I-Ambjent u I-lppjanar
sabiex jikkontestaw dan il-permess li din I-istess Awtorita harget
favur I-esponenti;

29. i, finalment huwa wisq owvju li I-mandat m’huwiex
mehtieg biex jippreserva dritt li, jekk ma jinharigx il-mandat, ser
jigi pregudikat irrimedjabbilment, kif trid il-ligi. Jekk jittella’ I-hajt
u, eventwalment ikun hemm decizjoni favur it-tezi tar-rikorrenti,
sempliciment il-hajt jigi ridott ghall-gholi tieghu qabel ma saru
dawn ix-xoghlijiet. Semmai, hija I-intimata li ser tigi prequdikata
fit-tgawdija tal-proprjeta taghha u I-privatezza taghha, jekk dan
il-mandat jibga’ in vigore;

Pagna 9 minn 17
Qrati tal-Gustizzja



Inibizz Nru. 1869/2015

Ghaldagstant in vista tas-suespost, u peress li ma gewx sodisfatti r-
rekwiziti legali sabiex jinhareg il-mandat odjern kif spjegat hawn fugq, I-
esponenti umilment titlob lil din I-Onorabbli Qorti tirrevoka contrario
imperio id-digriet taghha tat-2 ta’ Dicembru, 2015 fejn lagghet
provizorjament it-talba ghal-hrug tal-mandat ta’ inibizzjoni u tichad
definittivament [-istess bl-ispejjez kontra r-rikorrenti.

Rat id-dokumenti esebiti.

Semghet ix-xhieda tar-rikorrenti u tal-intimata u tal-AlC Martin Xuereb.

Semghet lill-avukati difensuri tal-partijiet jittrattaw ir-Rikors.

Rat il-verbal tal-udjenza tal-10 ta’ Dicembru, 2015 fejn ir-Rikors thalla ghal

digriet kamerali.

Kunsiderazzjonijiet legali

Ir-rikorrenti geghdin jitolbu I-hrug ta’ Mandat ta’ Inibizzjoni fuq il-bazi tal-
Artikolu 873(1)(2) tal-Kap. 12, li jghid dan li gej:

“873. (1) L-iskop tal-mandat ta’ inibizzjoni hu dak li j7omm persuna milli taghmel
kwalunkwe haga li tkun i tista’ tkun ta’ prequdizzju ghall-persuna li ged titlob il-
mandat.

(2) ll-gorti m’ghandhiex tohrog tali mandat jekk ma tkunx sodisfatta li dak il-
mandat huwa mehtieqg sabiex jitharsu I-jeddijiet tar-rikorrent, u li dak ir-rikorrent
prima facie jidher li ghandu dawk il-jeddijiet.”

llli l-iskop ta’ talba ghal hrug ta’ Mandat ta’ Inibizzjoni huwa dak li jzomm
persuna milli taghmel xi haga li tista’ tkun ta’ hsara jew pregudizzju ghall-

jeddijiet pretizi mill-persuna li ged titlob il-hrug tal-mandat’.

Skont I-Artikolu 873 tal-Kap. 12 tal-Ligijiet ta’ Malta fl-ezami |i trid taghmel il-
Qorti, ir-rikorrenti iridu juru li (i) il-Mandat huwa mehtieg biex jitharsu |-
jeddijiet pretizi minnhom tant li bin-nuggas ta’ hrug tieghu ir-rikorrenti sejrin
isofru pregudizzju irrimedjabbli u (ii) li huma jidhru li ghandhom prima facie,
mad-daqga t'ghajn, dawk il-jeddijiet pretizi.> Dawn iz-zewg elementi rikjesti
mil-ligi huma kumulattivi u mhux alternattivi u jekk xi wiehed minn dawn iz-
zewg elementi ma jirrizultax, il-Qorti ghandha tichad it-talba ghal hrug ta’

Mandat ta’ Inibizzjoni.

[I-Qorti mhix mitluba li tara x’jeddijiet ghandhom ir-rikorrenti izda ai termini
tal-Artikolu 874 tal-Kap. 12 trid tara oggettivament jekk ir-rikorrenti
ghandhomx pretensjoni ta’ jedd. Mhux il-kompitu tal-Qorti fl-atti tal-Mandat
tara jekk il-jedd pretiz hux suxxettibbli ghal success fl-azzjoni fil-mertu, izda

biss jekk il-jedd pretiz jikkwalifikax bhala tali ghall-finijet oggettivi tal-ligi.?

! L-Artikolu 873(1) tal-Kap. 12.

2 Qorti tal-Kummer¢ 26.05.1995 fl-atti tar-Rikors ghall-hrug ta’ Mandat ta’ Inibizzjoni fl-ismijiet Cassar Pullicino noe vs.
Caruana Curran noe et (Kollez. Vol: LXXIX.iv.1387).

*PA27.11.2014 - Josephine Camilleri, Mary Mifsud, Emanuel Camilleri, Victoria Saliba u Paul Camilleri vs. Giuseppe
Camilleri sive Joseph.

Barraminhekk dawn iz-zewg elementi rikjesti mil-ligi huma kriterji oggettivi* u
fl-applikazzjoni tal-ligi dwar kif u meta ghandu jinhareg mandat ta’ din ix-
xorta, il-Qorti ghandha taghti interpretazzjoni restrittiva peress li |-hrug ta’
Mandat ta’ Inibizzjoni bhal kull mandat kawtelatorju iehor, isir fi zmien meta I-

pretensjoni tar-rikorrenti ma tkunx ghadha giet guridikament accertata.

L-element tal-htiega ghall-hrug ta’ Mandat bhal dan tintrabat sewwa mal-fatt
jekk il-hsara li minnha I-parti rikorrenti tilmenta tistax tkun wahda li ma tistax
tisseswwa mod iehor. Jekk I-inkonvenjent jew in-nuggas lamentat jista’
jitnehha, imqar b’decizjoni wara li jigi mistharreg il-kaz fil-mertu, jigi nieges it-

tieni element mehtieg ghall-hrug tal-Mandat.”

Tqis li minn dan johrog li I-Mandat ta’ Inibizzjoni huwa mezz procedurali

eccezzjonali u mhux normali ta’ provvediment legali.®

[I-harsien li |-ligi timmira ghalih fit-talba tal-parti rikorrenti huwa dak i,
minghajr il-hrug tal-Mandat, il-pretensjoni ta’ jedd li jista’ jkollu jitnehha darba
ghal dejjem u b’'mod irrimedjabbli. Dan ma jfissirx li |-fatt li talba ghall-hrug ta’
Mandat ta’ Inibizzjoni tintlaga’, ikun ifisser li I-jedd huwa ippruvat. Bhalma
langas ifisser li |-fatt li talba ghall-hrug ta’ Mandat bhal dak ma tintlagax ikun

ifisser li I-jedd pretiz ma jezistix. It-tiftix li trid taghmel il-Qorti huwa dak jekk,

4 App. Civ. 14.7.1988 fil-kawza fl-ismijiet Sonia Grech pro et noe vs. Stephanie Manfré (Kollez. Vol: LXXIL.ii.290).

> PA 2.1.1993 fl-atti tar-Rikors ghall-hrug tal-Mandat ta’ Inibizzjoni fl-ismijiet Avukat Victor Borg Grech vs. Joseph Gasan et
noe.

® PA 11.3.2003 fl-atti tar-Rikors ghall-hrug ta’ Mandat ta’ Inibizzjoni fl-ismijiet IWT Group Malta Ltd vs Direttur Generali
tal-Kuntratti et.

bl-ghamil li minnu qieghed jibza’ r-rikorrent, jistax jintilef darba ghal dejjem
jedd li l-istess rikorrent jidher li ghandu fil-waqt li hareg it-talba ghall-hrug tal-
Mandat.’

Tqis li I-ligi thares il-jedd prima facie bhala rekwizit mehtieg ghall-hrug tal-
Mandat. Wiehed irid jaghraf |i I-jedd |i jehtieg jithares mhux bizzejjed li jkun

semplici diffikulta, disagju jew thassib.?

Tqis illi minn gari tar-rikors promotur ma jirrizultax b’mod ¢ar u preciz liema
ezattament huwa il-jedd pretiz li r-rikorrenti geghdin ifittxu li jharsu bit-talba
taghhom ghall-hrug tal-Mandat ta’ Inibizzjoni. Huwa evidenti |li permezz tat-
talba taghhom ghall-hrug tal-Mandat, ir-rikorrenti jixtiequ jzommu I-intimata
milli tkompli ittella’ hajt li jinstab fil-proprjeta tal-partijiet u jagsam I-istess

proprjetajiet.

Fir-rikors taghhom ir-rikorrenti jghidu li ser jigu pregudikati irrimedjabilment
fil-godiment taghhom u li ser isofru danni ingenti jekk l-intimata ma tigix
inibita kif inghad. Madankollu ir-rikorrenti ma jispecifikawx liema huma I-
jeddijiet pretizi li fughom prima facie qeghdin isejsu t-talba taghhom ghall-
hrug tal-Mandat.

7 PA27.11.2014 - Josephine Camilleri, Mary Mifsud, Emanuel Camilleri, Victoria Saliba u Paul Camilleri vs. Giuseppe
Camilleri sive Joseph.

& Qorti tal-Kummer¢ 26.05.1995 fl-atti tar-Rikors ghall-hrug ta’ Mandat ta’ Inibizzjoni fl-ismijiet Cassar Pullicino noe vs.
Caruana Curran noe et (Kollez. Vol: LXXIX.iv.1387).

Min-naha taghha l-intimata tirrileva fir-risposta taghha illi m’huwiex possibbli
li wiehed jiddetermina mir-rikors promotur l-allegat dritt illi r-rikorrenti

geghdin jivvantaw u jallegaw illi ghandhom.

Tqis illi dan in-nuggas min-naha tar-rikorrenti li jispecifikaw b’mod preciz il-
kawzali li fuq il-bazi taghha huma qgeghdin isejsu t-talba taghhom ghall-hrug
tal-Mandat, seta’ kien ta’ pregudizzju ghall-intimata fid-difiza taghha. Ir-rikors
promotur la b’mod dirett u langas b’mod indirett ma jaghmel riferiment ghal
dak li sussegwentement allegaw ir-rikorrenti meta xehdu viva voce wagqt is-
smigh tar-Rikors, fejn allegaw li I-hajt inkwistjoni kien jiflah ghall-hmistax-il
filata li huma accettaw li jittellghu, imma mhux ghal ghoxrin filata li trid ittella’

l-intimata.

Fix-xhieda taghha l-intimata Daphne Morewood Palmer (a fol. 55 tal-process)
galet bil-gurament li kien proprju waqt is-smigh ta’ dan ir-rikors li semghet
ghall-ewwel darba b’din I-allegazzjoni tar-rikorrenti li I-hajt kif inhu mibni ma
jiflahx ghal ghoxrin filata. Ir-rikorrenti Mateja Camilleri u Daniel Camilleri min-
naha taghhom ukoll ikkonfermaw fix-xhieda taghhom (a fol. 33 u a fol 41 tal-
process) li lill-intimata gatt ma kienu galulha li ma riduhiex ittella’ ghaxar filati

fuq il-hajt inkwistjoni ghax kif inhu mibni ma jiflahx ghalihom.

Fir-Risposta taghha I-intimata logikament ibbazat id-difiza taghha billi
indirizzat u wiegbet ghal dak |li kienu geghdin jallegaw ir-rikorrenti sa dak il-

mument, u c¢ioe li I-hajt inkwistjoni ma kienx wiehed komuni imma proprjeta

esklussiva taghhom. Rinfac¢jati bl-argumenti legali li resqet I-intimata fir-
Risposta taghha, u meta I-parti miktuba ta’ din il-procedura kienet diga
konkluza, ir-rikorrenti waqt is-smigh iddecidew li jinvokaw pretensjonijiet ghal

kollox differenti bhala bazi ghat-talba taghhom ghall-hrug tal-Mandat.

L-Artikolu 831(1) tal-Kap. 12 jipprovdi inter alia li:

“(1) It-talba ghall-hrug ta’ xi wiehed mill-atti msemmija ghandha ssir b’rikors imhejji
mir-rikorrenti u ghandu jkun fiha, taht il-piena tan-nullita tal-att, minbarra
partikolaritajiet ohra li jistghu jkunu ordnati b’regolamenti:

(a) l-origini u x-xorta tad-debitu jew il-pretensjoni li wiehed ikun irid igieghed fiz-
- » 9

gur

Tqis illi fejn ir-ragunijiet ghat-talba fir-rikors promotur ikunu ambigwi u mhux
cari bizzejjed tant li ma jkunux jippermettu lill-intimat/i jindirizzaw u jilgghu kif
imiss ghat-talbiet rikorrenti fil-parti miktuba ta’ din il-procedura, din il-Qorti
tgis dan bhala nuqqgas gravi bizzejjed biex it-talba ghall-hrug tal-Mandat tkun
ikkunsidrata bhala nulla u li ghandha tkun mi¢chuda minghajr il-htiega tal-ebda

konsiderazzjoni ohra.

Tqgis madankollu li t-talba tar-rikorrenti ghall-hrug tal-Mandat ghandha tfalli
wkoll ghar-ragunijiet ohrajn li gejjin. Anki li kieku ghas-sahha tal-argument ir-
rikorrenti specifikaw “l-origini u x-xorta tal-pretensjoni li huma jkunu jridu
jgeghdu fiz-zgur”, huma nagsu milli jaghmlu prova ta’ dan fuq bazi prima facie

kif rikjest mil-ligi.

® Sottolinear ta’ din il-Qorti.

Mhuwiex ikkontestat bejn il-partijiet li gabel ma gew intavolati dawn il-
proceduri r-rikorrenti gatt ma kienu ganglu mal-intimata [-allegazzjoni
taghhom |i |-hajt inkwistjoni kif inhu mibni ma jiflahx ghal ghaxar filati
addizzjonali. ll-perit imgabbad mill-intimata [-AIC Martin Xuereb fix-xhieda
tieghu (a fol. 45 tal-process) ¢ahad li gabel ma nbdew dawn il-proceduri din il-

kwistjoni kienet diga tganglet mieghu mir-rikorrenti jew mill-perit taghhom.

Tqis illi bhala prova prima facie in sostenn tal-pretensjoni taghhom, kien
mistenni li bhala minimu r-rikorrenti, li mhumiex persuni teknici, itellghu bhala
xhud lill-perit taghhom [-AIC George Chetcuti, il-perit |i taht is-supervizjoni
tieghu saru x-xoghlijiet min-naha tar-rikorrenti fuq il-hajt inkwistjoni meta I-

intimata kienet tathom permess biex inagsu mill-hxuna tieghu b’disa’ pulzieri.

Fin-nugqas li jaghmlu din il-prova prima facie permezz tal-perit taghhom, ir-
rikorrenti ittentaw jaghmlu din il-prova permezz tal-perit tal-intimata, li fix-
xhieda tieghu ghamilha cara li |I-hajt mhuwiex se jperper ghax “on the left
hand side and the right hand side huwa minfud. Fin-nofs hemm hajt tal-bricks
li ghadu kif inbena issa”. Barraminhekk il-Perit Xuereb bhala perit tal-progett,
waqt ix-xhieda tieghu impenja ruhu li jekk hemm xi dubju fuq l-istabbilita tal-
hajt, “li min-naha tieghi ma jidhirx li hemm, nistghu naghmlu fence fuq in-
naha ta’ both sides jew nistghu naghmlu travu fuqu, jigifieri din il-problema ta’
periklu li jien hadd qatt ma qalli u gatt ma kien hemm problema fugha, jekk
hemm xi problema fugha, nistghu semplicement naghmlu travu, m’hemmx

problema min-naha taghna, jista’ jinbena jigifieri bhala stabbilita”.

In vista wkoll ta’ dan |-impenn li dahal ghalih il-perit responsabbli mill-progett,
din il-Qorti tqis illi r-rikorrenti nagsu milli juru li -Mandat huwa mehtieg biex
jitharsu |-jeddijiet pretizi minnhom tant |i bin-nuqgas ta’ hrug tieghu r-
rikorrenti sejrin isofru pregudizzju irrimedjabbli u li huma jidhru li ghandhom

prima facie dawk il-jeddijiet pretizi.

Ghaldagstant, ghar-ragunijiet imsemmija din il-Qorti qieghda tichad it-talba

tar-Rikorrenti ghall-hrug tal-Mandat ta’ Inibizzjoni.

Tirrevoka contrario imperio d-digriet taghha tat-2 ta’ Dicembru, 2015 safejn

kienet lagghet it-talba b’'mod provvizorju.

Tordna li l-ispejjez ta’ din il-procedura jithallsu mir-rikorrenti.

TMIEM

